
Ongantíð fyrr hevur Havnin havt 
ein so sterkan borgarstjóra, sum nú. 
Sjálvt ikki Poul Michelsen megnaði at 
fáa tað styrki, sum hevur Heðin Mort­
ensen hevur fingið – serliga eftir at 
hann og Javnaðarflokkurin á seinasta 
vali vunnu meirilutan í Tórshavnar 
býráð.

Ein borgarstjóri hevur ovurstórt 
vald. Tí tá hann er valdur, so kann 
hann ikki koyrast frá. Borgarstjórin 
stjórnar eisini fíggjarnevndini og hev­
ur soleiðis so ómetaliga nógv størri 
vald, enn hinir býráðslimirnir.

Bera vit saman valdið hjá tingi og 
landsstýri við kommunustýrini, so 
eru 41 fólkavald í fulltíðarstarvi at 
stjórna landinum. At stjórna til døm­
is Tórshavnar kommunu er bara ein 

fulltíðarsettur politikari.
Og er so talan um ein persón, sum 

dugir valdið so sum Heðin Morten­
sen, so verður leikluturin hjá honum 
so eyðsýndur.

Hesa støðu øvunda fleiri Heðini 
Mortensen. Teirra millum Kaj Leo 
Holm Johannesen, sum koyrdi Heðin 
Mortensen úr Sambandsflokkinum 
tann dagin avgerðin fall, at hann 
skuldi stjórna Tórshavnar býráð – 
og Bogi Andreasen, býráðslimur fyri 
Fólkaflokkin.

Og sjálvandi gera teir tað. Tí vilt 
tú hava ávirkan, so mást tú bjóða teg 
fram. Og ultimativa ávirkanin í Havn, 
tað er borgarstjórasessurin.

Men higartil hevur eingin staðið 
Heðin Mortensen kurl. Tí hevur tað 

verið ein sjálvfylgja eftir tvey tey 
seinastu valini, at Heðin Mortensen 
hevur hildið fram.

Um tað verður eins eyðsýnt hesa­
ferð fáa vit sjálvandi ikki at síggja 
fyrr enn valkvøldið, tá kúlurnar verða 
stoyptar í Høllini á Hálsi.

Men einasta veruliga boðið upp á 
ein avbjóðara higartil er Kaj Leo Holm 
Johannesen, fyrrverandi løgmaður.

Fyri 16 árum síðani vóru hann og 
Heðin Mortensen floksfelagar í Sam­
bandsflokkinum í Tórshavnar komm­
unu, sum tá var ein sterkur flokkur. 

Men síðani Kaj Leo Johannesen 
og Annfinn Brekkstein góvu honum 
durafjórðinum í 2004 er Sambands­
flokkurin í Tórshavnar kommunu 
vorðin ein viðfáningur – minsti flokk­

ur við bara einum býráðslimi.
Tað kann broytast, nú Sambands­

flokkurin tekur tunga skjútsið. Ong­
antíð áður hevur ein fyrrverandi 
løgmaður bjóðað borgarstjóranum í 
Havn av.

Samstarvið millum Fólkaflokkin 
og Javnaðarflokkin tykist ganga væl 
– serliga væl millum Sjúrð Olsen og 
Heðin Mortensen. Tí er væl hugsandi, 
at hesir flokkar finna saman aftur 
eftir valið.

Kanska eitt sindur komiskt, um 
Tjóðveldi skal velja sambandshøvding 
at stjórna høvuðsstaðnum. Ólíka 
lættari hevði tá helst verið at valt 
Anniku Olsen. 

Vit gita, at hon stillar upp, um hon 
torir longu at fara fyri fólkafloksvelj­
arans dóm.

Ongantíð hevur ein løg­
maður bjóðað borgarstjóra av

stríðið um heita sessin

Fríggjadagin fingur tveir 
manss prógv sum kleinsmið­
ir  eftir at hava staðið sveina­
royndina á Glasi.

Ein kleinsmiður er smið­
ur, sum ger serligt smiðu­
arbeiði, so sum besløg og 

smærri bygnings og mask­
inlutir.

Glasir skrivar, at Jón­
as Vestergaard og Ingi S. 
Michelsen hava lokið sveina­
roynd sum kleinsmiðir við 
sera góðum úrsliti. Teir hava 

somuleiðis fingið sveisi-
sertifikat undir lærutíðini. 
Ætlanin er, at øll, sum læra 
innan smiðjufakið, fáa sert­
ifikat í sveising saman við 
sveinabrævinum.

Tað fall Erlandi Viberg Joen­
sen á Søvnum Landsins fyri 
bróstið, at landsstýrið hevur 
skorið játtanina til at um­
væla gomlu bygningarnar 
hjá hvalastøðini við Áir við 
einari millión.

Komandi ár verður tí bara 
ein millión at umvæla fyri 
heldur enn tvær.

– Tað er ikki meira enn til 
at seta stilladsið upp og taka 
tað niðuraftur, segði Erland 
Viberg Joensen við útvarpið.

– Vit á siðu 2 halda, at 
Søvn Landsins skulu droppa 
hatta stilladsið í ár og brúka 
milliónina til tað arbeiðið, 
sum handverkararnir røkka 
uttan stillads.

Stilladsið hjá Søvnum Landsins

Fingu prógv sum kleinsmiðir

Nýútbúnu kleinsmiðirnir Jónas Vestergaard og Ingi S. Michelsen

Tað er nú greitt, at skatta­
prosentið í Vági lækkar aftur 
næsta ár

Í fundi í gjárkvøldið við­
gjørdi Vágs Býráð fíggjarætl­
anina fyri næsta og har varð 
samtykt at  lækka skattapro­
sentið úr 22,50 prosent niður 
í 22,25 prosent.

Sostatt verður kommunu­
skattaprosentið í Vági nú 
lækkað fjórða árið á rað. Í 
2013, tá hetta býráðsskeið 
byrjaði, var skattaprosentið í 
Vági 23,25%, og sostatt er tað 
lækkað við eitt prosent hesi 
fýra árini.

Á býráðsfundinum í Vági 
varð ásannað, at lækkingin 
er ikki stór, men tey mettu 
kortini, at tað hevur stóran 
týdning at skatturin í Vági 
verður lækkaður, so at 
skattaprosentið í Vági líkist 
tí, aðrar kommunur hava og 
ikki er so høgt, at tað skilir 

seg burtur úr 
Hóast kommunuskatta­

prosentið er lækkað, veksa 
inntøkurnar hjá Vágs 
kommunu, og níggju teir 
fyrstu mánaðirnar í ár er 
inntøkan næstanb 10,5 % 
hægri enn sama tíðarskeiði 
í fjør.

Vágs kommuna hevur 
fyrstu 9 mánaðirnar í 2016 
fingið inn 31,3 mió. kr. í per­
sónsskatti, hetta er nlstan 
tríggjar milliónir meiri enn 
í fjør. 

Fyribils eru ongar íløgur 
settar á fíggjarætlanina. Men 
hon skal hava eina viðgerð 
afturat, áðrenn hon er end­
aliga samtykt.

Nú fer býráðið so at við­
gera ætlanina neyvari og 
Dennis Holm, birgarstjóri, 
ivast ikki í, at íløgur verða 
gjørdar fyri nakrar milliónir.

Skatturin í Vági 
lækkar aftur 


